
tantanau tamna ‘untukai

tantanau tamna cenana ‘untukai tia cu matianai, na tisikara tantanau,
niarakacaua marakurapa matacuvungu. vutunu mataa takuisi tia arumuanu
paracasu arapana’a. Ngukau mataa rara tia arumuana mapuna macu’u karu.
rituka mataa takarura tia arumuang musuraceni musuvurasai.

cenana isi, tantanau tamna ’untukai, tia pasacarapwt ucani vo’orua
arumuans, nguai sua arumuanw pinarupu. ngiau mataa tamcuru, tukupecu
nguani manmaan kumakunua vutukuru. imua, tuki cu nguani tassa tia matipa
arumuans pinarupu. maracocua ngiau mataa tamcuru, mukusa ciciri cakuran,
to’urung tuisua pasapura. movua nguani macancani tasa’wa vutukuru karara,
mataa ucani piacapa, macuvungu matiananai cu arumuans. cucuru saihu
pinarupu sua ngiau, koo miaranau, kuratumuru cu vutukuru na nguain tamna
karara. makananu sua tamcuru? makai ka’ana makasua ma’intasyg, ’inmamia
ka’anua cu upeni ma’u’ura vutukuru.

tia kusai makananu? tia cu matarava takananga, manasu tia savaiun!
takususura vo’in tamcuru, pacupunga makasi “’una cu!” cu’aruun kee ngiau
ka’anu ’esi tarakusa ’inia. musakasakau aranai na ngiau tamna karara mara

vutukuru, mapusikara na nguain takacicini tamna karara. makasuin cu ia,

makanguacu cu vutukuru na ngiau tamna karara, sua tamcuru tamna karara ia,
niara’itumuru vutukuru.

marivivini, takutavara’a sua ngiau, ’esiava tumatiara’a Sua tamcuru.
arakuraca makasi, tamcuru! narisava kasu! ka’anua cu ku tia arumuansa kasua.
makasi tamcuru, “ka’ang kasu arumuanu ’ikua, makenanu! arumuanu Ku
mataa cucumeni.” nakai ’akia cucumeni marakurapw pakituru arumuanu
mataa narisavua tamcuru. ha! ha! ’akia cau tia arumuanu ’ikua, makasuin, iku
sua kuan-cin kiswun! ’esi ’inia tamcuru takacicini purangrang. nakai sua
makasia, ’esi ca’argan kavangvang pasapura to’urung. marivivini, ururugn
tamcuru tamna nganai, sii narisavs.

avara’e tia matipa makananu arumuans, tia kita ’apaica cucuru
takacicini tamna ’intast. makasuin ’apaco’e mu’uru’uru nukai reting, matua

tia putucauun na caucau. *akuni kiatuturu na tamcuru, tia pasicuru’usn!

